
1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk209098138]		ՀՀ Լոռու և Տավուշի մարզպետների կողմից ՀՀ կառավարությանը ներկայացված տեղեկությունների համաձայն՝ նշված մարզերում 2024 թվականի մայիսի 25-26-ը տեղի ունեցած աղետից տուժած մի շարք տնտեսավարողներ՝ պատշաճ տեղեկացված չլինելու, տեխնիկական խնդիրների կամ այլ օբյեկտիվ հանգամանքների պատճառով, սահմանված ժամկետում չեն ներկայացրել դիմում և չեն օգտվել ՀՀ կառավարության 2024 թվականի օգոստոսի 15-ի №1301-Լ որոշմամբ հաստատված պետական օժանդակության ծրագրից։
		Նշված տնտեսավարողների ցանկում ընդգրկված է շուրջ 41 տնտեսավարող, որոնք փաստացի կրել են վնասներ։ ՀՀ էկոնոմիկայի նախարարության կողմից, ՀՀ պետական եկամուտների կոմիտեից ստացված տեղեկատվության հիման վրա, իրականացվել են նախնական հաշվարկներ՝ կիրառելով նախորդ տարվա միջինացված ցուցանիշները, քանի որ վնասվածության ճշգրիտ տվյալներ չեն եղել։
		Արդյունքում, հնարավոր օժանդակության ընդհանուր չափը նախնական գնահատմամբ կազմում է շուրջ 63,507,888.79  ՀՀ դրամ, այդ թվում՝
· 48,348,555.73  ՀՀ դրամ՝ տնտեսավարողների համար,
· 15,159,333.05  ՀՀ դրամ՝ անշարժ գույքի սեփականատերերի համար։
		Վերոնշյալից և ՀՀ փոխվարչապետ Տիգրան Խաչատրյանի 2025 թվականի հունիսի 13-ի №03.1/03.34/19091-2025 հանձնարարականից ելնելով՝ անհրաժեշտ է երկարաձգել դիմումների ներկայացման վերջնաժամկետը՝ հնարավորություն տալով ծրագրի իրական շահառուներին (Որոշման հավելվածի 2-րդ կետով սահմանված չափանիշներին համապատասխանող, սակայն ժամկետում չդիմած տնտեսավարողներին) օգտվելու պետական աջակցությունից։

2. Առաջարկվող կարգավորման բնույթը
		Նախագծով առաջարկվում է կառավարության որոշման հավելվածի 3-րդ բաժնի 17-րդ կետը շարադրել նոր խմբագրությամբ՝ սահմանելով դիմումների ներկայացման վերջնաժամկետը մինչև 2025 թվականի հոկտեմբերի 15-ը ներառյալ։
		Փոփոխությունը թույլ կտա Լոռու և Տավուշի մարզպետարաններին լրացված և ճշգրտված ցանկերը ներկայացնել և ամփոփել ՀՀ կառավարության 2024 թվականի մայիսի 27-ի №772-Ն որոշմամբ սահմանված ընթացակարգի և N 1 ձևի կիրառմամբ։
3. Ակնկալվող արդյունքը
		Նախագծի ընդունմամբ ակնկալվում է վերականգնել այն շահառուների իրավունքների իրացման հնարավորությունը, ովքեր համապատասխանում են ծրագրի չափանիշներին, սակայն ժամկետում չեն դիմել աջակցություն ստանալու համար։ Սա կապահովի ծրագրի հասցեականությունն ու հավասար մոտեցման սկզբունքը՝ նպաստելով աղետից տուժած համայնքների տնտեսական վերականգնմանը։
4. Նախագծի մշակման գործընթացում ներգրավված ինստիտուտները և անձինք
		Նախագիծը մշակվել է ՀՀ էկոնոմիկայի նախարարության կողմից՝ հիմք ընդունելով ՀՀ պետական եկամուտների կոմիտեի, Լոռու և Տավուշի մարզպետարանների կողմից ներկայացված տեղեկատվությունը։

5. ՀՀ պետական բյուջեում ծախսերի և եկամուտների փոփոխությունները
		««ՀՀ 2024 թվականի պետական բյուջեի մասին» օրենքում վերաբաշխում և լրացումներ, ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեում եկամուտների ավելացում կամ նվազեցում չի առաջանա:

6. Լրացուցիչ ֆինանսական միջոցների անհրաժեշտությունը և բյուջետային ազդեցությունը
		Նախագծի ընդունման արդյունքում անհրաժեշտ է ապահովել ֆինանսավորում ընդհանուր՝ 63,507,888.79  ՀՀ դրամի չափով, որից՝
· 48,348,555.73  ՀՀ դրամ՝ տնտեսավարողների համար,
· 15,159,333.05  ՀՀ դրամ՝ անշարժ գույքի սեփականատերերի համար,
		ՀՀ ֆինանսների նախարարության առաջարկությամբ, ֆինանսավորումը կիրականացվի ՀՀ էկոնոմիկայի նախարարության 2025 թվականի պետական բյուջեի շրջանակներում՝ «1104 – Գիտելիքահենք, նորարարական տնտեսությանը և փոքր և միջին ձեռնարկատիրությանը աջակցություն» ծրագրի «12003 – Սկսնակ և փոքր բիզնեսին արտոնյալ պայմաններով վարկավորման տրամադրում» միջոցառման հատկացումներից՝ անհրաժեշտ չափով նվազեցում կատարելու միջոցով։
		Միաժամանակ, նվազեցվող 63,507,888.79  ՀՀ դրամը ընթացիկ բյուջետային տարում վերականգնելու անհրաժեշտություն չի առաջանում, քանի որ միջոցառման կատարողականը և ծախսային պլանը հնարավորություն են տալիս ապահովել ծրագրի նպատակների իրագործումը՝ նվազեցված հատկացումների պայմաններում, առանց հավելյալ ֆինանսավորման ներգրավման։

7. Կապը ռազմավարական փաստաթղթերի հետ
		Նախագիծը համահունչ է Հայաստանի վերափոխման ռազմավարություն 2050-ի և ՀՀ կառավարության 2021-2026 թվականների ծրագրի նպատակներին՝ ուղղված աղետներից տուժած համայնքների կայուն զարգացմանը և սոցիալ-տնտեսական աջակցությանը։


